
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᖅᑎᑕᐅᑦᓴᐅᑎᒋᒋᐊᓕᒃ 

ᓯᕗᓪᓕᖅᐹᒥ ᑕᕐᕋᖅᑑᑎ MRI ᓄᓇᕗᒻᒥ 

ᐃᖃᓗᐃᑦ, ᓄᓇᕗᑦ (ᒪᐃ 24, 2024) − ᓄᓇᕗᑦ ᒐᕙᒪᒃᑯᑦ ᐱᓇᓱᐊᕈᓯᐅᓚᐅᖅᑐᒥ 

ᓯᕗᓪᓕᖅᐹᑦᓯᐊᒥ ᐃᖅᑲᐅᒪᓇᕐᓂᐊᖅᑐᒥᒃ ᐱᓕᕆᓚᐅᖅᑐᑦ ᐋᓐᓂᐊᖃᕐᓇᖏᑦᑐᓕᕆᔩᑦ ᕿᑭᖅᑕᓂ 

ᐋᓐᓂᐊᕐᕕᒻᒥ ᓯᕗᓪᓕᖅᐹᒥ ᓂᐊᖁᒃᑯᑦ ᑕᕐᕋᖅᑐᖅᓯᓚᐅᕐᖓᑕ MRI-ᖑᓂᕋᖅᑕᐅᔪᒧᑦ ᓄᓇᕗᒻᒥ. 

ᑕᒪᓐᓇ ᐊᔪᕈᓐᓃᕈᑕᐅᓚᐅᖅᑐᖅ ᑎᑭᑎᑕᐅᓚᐅᕐᖓᑦ ᓄᑖᖅ ᓅᑕᐅᑲᑕᒍᓐᓇᖅᑐᖅ ᑕᕐᕋᖅᑐᕈᑎ 

ᑕᖅᑭᖅ ᐱᒋᐊᕋᑖᖅᑎᓪᓗᒍ. ᒫᓐᓇᐅᔪᖅ ᕿᑭᖅᑕᓂ ᐋᓐᓂᐊᕐᕕᒻᒥ ᑐᐊᕕᕐᓇᖅᑐᒃᑯᕕᖓᓃᑦᑐᖅ, 80-

ᕈᔪᓐᓂᒃ ᖃᕆᓴᕆᔭᐅᔪᓂᒃ ᖃᕆᓴᐅᔭᒃᑯᑦ ᑕᕐᕋᖅᑐᐸᑦᑐᑦ ᑕᖅᑭᑕᒫᑦ. ᓄᑖᖅ ᑕᕐᕋᖅᑑᑎ MRI 

ᖃᕆᓴᕆᔭᐅᔪᓂᒃ ᑕᕐᕋᖅᑐᐃᖃᑦᑕᕈᓐᓇᕐᓂᐊᓕᖅᑐᑦ ᓄᓇᕗᒻᒥ ᒫᓐᓇᐅᔪᖅ ᖃᕆᓴᐅᔭᒃᑰᖅᑐᖅ 

ᑕᕐᕋᖅᑑᑎᖓ ᑭᖑᕝᕕᖅᑕᐅᓂᐊᖅᑐᓂ, ᑭᖑᓂᐊᒍᓪᓗ ᐊᑯᓂ. 

“ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᕐᓂᐊᖅᑐᑦ ᓄᑖᖑᓂᖅᐹᒥᒃ ᐋᓐᓂᐊᕐᕕᒻᒥ ᓱᓇᒃᑯᑖᒥᒃ 

ᐊᐅᓚᑦᓯᑎᓪᓗᒋᑦ ᐱᒻᒪᕆᐅᔪᓂᒃ ᐱᔨᑦᓯᕋᐅᑎᓂᒃ ᐊᒥᒐᖅᓯᖏᓐᓂᖅᓴᐅᓕᕐᓗᑎᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᑭᐅᖅᑕᖅᑐᒥ ᖃᓪᓗᓈᓂᓗ ᑲᓇᑕᒥ,” ᐅᖃᖅᓯᒪᔪᖅ ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᔮᓐ ᒪᐃᓐ. “ᐊᑭᑐᙱᓂᖅᓴᐅᓂᐊᓕᕐᓂᖓ ᓄᓇᕗᒻᒥ 

ᑕᕐᕋᖅᑐᖅᑕᐅᒍᓐᓇᕐᓗᑎᒃ ᐱᒻᒪᕆᐅᒐᓗᐊᖅᑎᓪᓗᒍ, ᐱᕚᓪᓕᕈᑕᐅᓂᐊᕐᓂᖓ 

ᐋᓐᓂᐊᕐᕕᓕᐊᖅᐸᑦᑐᓄᑦ ᐱᒻᒪᕆᐅᓂᖅᐹᖅ.” 

ᓄᑖᖅ ᓱᓇᒃᑯᑖᖅ ᐊᒻᒪᖅᓯᒪᔪᒦᓐᓂᖅᓴᐅᔪᖅ ᓴᓇᔭᐅᓯᒪᓪᓗᓂ ᐃᓱᒫᓗᑦᑕᐃᓕᑎᑦᓯᓂᕐᒧᑦ 

ᐊᑐᖅᑕᐅᒐᔪᑦᑐᓂ ᐳᓚᕕᐅᒋᐊᓕᓐᓂ ᑕᕐᕋᖅᑑᑎᓂ. ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᓇᓪᓕᑦᑎᒌᓪᓗ 

ᖃᐅᔨᓴᖅᑕᐅᔫᑉ ᓴᓂᐊᓃᖃᑦᑕᕈᓐᓇᕐᓂᐊᖅᑐᑦ ᑕᕐᕋᑐᖅᑕᐅᔪᖃᖅᑎᓪᓗᒍ, ᐊᑲᕐᕆᔮᕐᓂᖅᓴᐅᓗᑎᒃ 

ᐅᐃᒻᒪᑦᑕᐃᓕᓂᖅᓴᐅᓗᑎᓪᓗ. ᑕᒪᓐᓇ ᐱᒻᒪᕆᐅᓗᐊᖑᐊᖅᑐᖅ ᑕᕐᕋᑐᖅᑕᐅᒋᐊᖃᖅᑎᓪᓗᒋᑦ ᓱᕈᓰᑦ. 

ᓅᑦᑕᐅᖃᑦᑕᕈᓐᓇᖅᑐᖅ ᑕᕐᕋᖅᑑᑎ MRI ᐊᑦᑕᓇᖏᑦᑐᒃᑯᑦ, ᐊᑑᑎᐅᒍᓐᓇᑦᓯᐊᖅᑐᓂᒃ 

ᑕᕐᕋᖅᑐᐃᖃᑦᑕᕐᓗᑎᒃ, ᐊᐅᓚᒋᓐᓇᖁᓪᓗᓂᓗ ᖃᕆᓴᐅᔭᕋᓛᒃᑯᑦ, ᓅᑕᐅᖃᑦᑕᕈᓐᓇᖅᑐᖅ 

ᐋᓐᓂᐊᕐᕕᐊᓗᒻᒥ ᐊᑐᖅᑕᐅᒋᐊᖃᓕᕋᐃᑉᐸᑦ, ᐃᓚᒋᔭᐅᓪᓗᓂ ᐅᓂᑦᓯᒪᔪᑦ ᐃᓪᓕᖏᑕ ᓴᓂᐊᓄᑦ, 

ᖁᕕᐊᒋᔭᐅᑦᓯᐊᖅᑐᓂ ᐃᓚᒍᑕᐅᔪᖅ ᒫᓐᓇᐅᔪᖅ ᐊᓯᖏᓐᓄᑦ ᑕᕐᕋᖅᑑᑎᓄᑦ ᐊᑐᐃᓐᓇᐅᔪᓄᑦ. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

